
საქართველოს კონკურენციის სააგენტოს თავმჯდომარის 2016 წლის 23 აგვისტოს 
N139 ბრძანების შესაბამისად განხორციელებული საქმის მოკვლევის თაობაზე 

მიღებული გადაწყვეტილების დამტკიცების შესახებ

„კონკურენციის შესახებ“ საქართველოს კანონის მე-7 მუხლის, მე-10 მუხლის „ბ“ და 

,,გ“ ქვეპუნქტების,  171 მუხლის მე-4 პუნქტის, მე-18 მუხლის მე-2 პუნქტის „ბ“ და „გ“ 

ქვეპუნქტების, 25-ე მუხლის პირველი და მე-2 პუნქტების, „საქმის მოკვლევის წესისა და 

პროცედურის დამტკიცების თაობაზე“ სსიპ - კონკურენციის სააგენტოს თავმჯდომარის 

2014 წლის 30 სექტემბრის N30/09-5 ბრძანებით დამტკიცებული პროცედურის მე-5 

მუხლის პირველი პუნქტის, 23-ე მუხლის მე-2 და მე-4 პუნქტების შესაბამისად,

ვ ბ რ ძ ა ნ ე ბ :

1. დამტკიცდეს მოკვლევის ჯგუფის მიერ წარმოდგენილი „გადაწყვეტილება საჯარო 

სკოლის მოსწავლეების ტრანსპორტით უზრუნველყოფის ბაზარზე მოკვლევის დაწყებისა 

და მოკვლევის ჯგუფის შექმნის შესახებ საქართველოს კონკურენციის სააგენტოს 

თავმჯდომარის 2016 წლის 23 აგვისტოს N139 ბრძანების შესაბამისად განხორციელებული 

საქმის მოკვლევის თაობაზე”  - თანდართული სახით.

2. არ დადასტურდეს შპს „მაიჯიპიესის“ (ს/კ 205216176), შპს „ნიშის“ (ს/კ 406051695), 

შპს „თაიმსერვისისა“ (ს/კ 204570357) და შპს „ბ & ბ“-ის (ყოფილი „ვი ქომი“) (ს/კ 404854109) 

მიერ „კონკურენციის შესახებ“ საქართველოს კანონის მე-7 მუხლის დარღვევა.  



3. არ დადასტურდეს საქართველოს განათლებისა და მეცნიერების სამინისტროს 

მიერ  „კონკურენციის შესახებ“ საქართველოს კანონის მე-10 მუხლის „ბ“ ქვეპუნქტის 

დარღვევის ფაქტი. 

4. დადასტურდეს საქართველოს განათლებისა და მეცნიერების სამინისტროს მიერ  

„კონკურენციის შესახებ“ საქართველოს კანონის მე-10 მუხლის „გ“ ქვეპუნქტის დარღვევის 

ფაქტი, თუმცა, არ დადგინდეს სამინისტროს ქმედებით შპს „მაიჯიპიესისათვის“ 

მატერიალური ზიანის მიყენების ფაქტი.

5. საჯარო სკოლის მოსწავლეების ტრანსპორტით უზრუნველყოფის ბაზარზე, 

სახელმწიფო შესყიდვების პროცესში, კონკურენტული გარემოს გაჯანსაღების მიზნით, 

საქართველოს განათლებისა და მეცნიერების სამინისტროს წარედგინოს განსახილველად 

სავალდებულო რეკომენდაცია.

6. გადაწყვეტილება, მისი დამტკიცებიდან 10 სამუშაო დღის ვადაში გამოქვეყნდეს 

საქართველოს კონკურენციის სააგენტოს ოფიციალურ ვებ-გვერდზე, ანოტაციის ფორმით, 

ინფორმაციის კონფიდენციალურობის დაცვით.

7. ამ ბრძანების გასაჩივრება შესაძლებელია საქართველოს კანონმდებლობით 

დადგენილ ვადაში და წესით თბილისის საქალაქო სასამართლოში (მისამართი: ქ. 

თბილისი, დავით აღმაშენებლის ხეივანი მე-12 კილომეტრი №6).

8. ეს ბრძანება ამოქმედდეს ხელმოწერისთანავე. 

       

საფუძველი: მოკვლევის ჯგუფის ხელმძღვანელის 2017 წლის 22 ივნისის N03/191 
მოხსენებითი ბარათი.

ნოდარ ხადური

თავმჯდომარე

